
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রথম অধ্যায় : ছরচিরি ও বরমচালের বাৎস্য শ্রীহট্টের ইতিবৃত্ত ১৯৯
পয়ারাদি ছন্দে রচনা করেন, তিন “শ্রীরাম চন্দ্রের অশ্বমেধ যজ্ঞ” ও “মহিরাবণের পালা" নামে দুই খানা যাত্রার পালা রচনা করিয়া যশস্বী হইয়া গিয়াছেন। তিনি স্বয়ং সঙ্গীত করিতেও সমর্থ ছিলেন; এই দুই পালা নিজবাড়ীতে দুর্গোৎসবের সময় তিনি অভিনীত করেন। তদ্ব্যতীত এজেলার রমণীগণের উপযোগী বহুতর সঙ্গীত রচনা করেন। এই স্ত্রী-গেয় গীতাবলী “রাধানাথ সঙ্গীত" নামে প্রকাশিত হইয়াছে। এই সকল গীত দেবদেবীর লীলাবলম্বনে লিখিত হইয়াছে। ইহাতে সঙ্গীত সমষ্টি-১৪৯টি। গ্রাম্য রমণীগণের বিরচিত হইলেও গীত গুলি সুন্দর। কবি রাধানাথের নানাবিধ গুণ ছিল, আয়ুৰ্ব্বেদীয় চিকিৎসায় তাহার ক্ষমতা ছিল, তদ্ব্যতীত তিনি ভূতাবেশের চিকিৎসায় পারদশী ছিলেন। বিগত ১২৮৯ সালে তাহার মৃত্যু হয়, তদীয় সুযোগ্য পুত্র শ্রীযুক্ত দ্বারকা নাথ চৌধুরী হইতে আমরা এই বিবরণ সহ নিধিপতি বংশীয়গণের প্রামাণ্য অনেকগুলি বংশ তালিকা প্রাপ্ত হইয়াছি। ইনি পূৰ্ব্বোক্ত পদ্মাপুরাণ মুদ্রিত ও প্রকাশিত করিয়া পিতৃকীৰ্ত্তি রক্ষা করিয়াছেন।
অন্য শাখা
প্রভাকর তনয় রত্নাচাৰ্য্য সিঙ্গুর গ্রামে গমন করিয়া বাস করেন, ইহা পূৰ্ব্বে বলা গিয়াছে। ইহার বংশধরবৃন্দ শিকদার উপাধি প্রাপ্ত হইয়া তথায় অবস্থিতি করিতেছেন। উত্তরভাগ বাসী পুরন্দর বংশধরবর্গ ভট্টাচার্য উপাধি ধারী । এই দুই বংশেব বিশেষ বিবরণ প্রাপ্ত হই নাই । ইহারা সকলেই সাম্প্রদায়িক সমাজভুক্ত। নিধিপতি বংশীয় অনেকেই অনেক স্থানে ছড়াইয়া পড়িয়াছেন, তাহারা সকলই যে সাম্প্রদায়িক সমাজ ভুক্ত, সাম্প্রদায়িকগণ তাহা স্বীকার করেন না । উচ্চ বা হীনবংশে বিবাহাদিই প্রধানতঃ সামাজিক উন্নতি অবনতির হেতু ।
বীরনারায়ণ সং
রাজা ভানুনারায়ণের চতুর্থ পুত্রের নাম বীর নারায়ণ সন ১২৩৪ বাংলার ১৩ই বৈশাখ তারিখের লিখিত "রাজ বংশাবলী তালিকা"তে লিখা আছে যে “চতুর্থ পুত্র বিদনারায়ণ । লংলা দেশের অধিপতি তাহার দৌহিত্র সন্ততি যবন ।” বীরনারায়ণই এই বংশ তালিকাতে বিদনারায়ণ নামে উক্ত হইয়াছেন ।
সকি সালামত নামক জনৈক পারশ্যাগত মোসলমান “৯০৬ বঙ্গাব্দে" দেশ ভ্রমণে বহির্গত হইয়া বহুস্থান পরিভ্রমণ পূৰ্ব্বক “দিল্লীতে লোদী বংশীয় সম্রাটের সময় আগমন" করেন, তিনি শ্রীহট্টে কতক জায়গীর প্রাপ্ত হন ও এথায় আগমন করেন ।১৩
এই সময় বীরনারায়ণ পলায়িত অবস্থায় লংলাতে ছিলেন, তাহার বিবাহযোগ্য পরমাসুন্দরী একটি তনয়া সঙ্গে ছিল, সকি সালামত ইহাকে বিবাহ করেন, বীর নারায়ণের দৌহিত্র বং পৃথিমপাশার মোসলমান জমিদারদের উদ্ভব, পরবর্তী ৯ম অধ্যায়ে এই বংশের কথা বর্ণিত হইবে।
রূপনারায়ণ
রূপনারায়ণ রাজা ভানু নারায়ণের সৰ্ব্বকনিষ্ঠ পুত্র; ইনি তাহার দ্বিতীয় মহিষীর গর্ভ সম্ভূত এক মাত্র পুত্র। রাজনগরের যুদ্ধে রাজ্যে সুবিদনারায়ণ পরাজিত ও মৃত্যুমুখে পতিত হইলে, অপর ভ্রাতৃবর্গের ন্যায় ইনিও প্রাণ লইয়া পলায়ন করেন।
এই সময়ে বৰ্ত্তমান বনভাগ পরগণা ব্যাপিয়া এক বিস্তীর্ণ বনভূমি ছিল; বিজয় উপাধ্যায় নামক এক ব্যক্তি তখন ইটা হইতে পলায়ন পূৰ্ব্বক বনভাগের বনে আশ্রয় লইয়াছিলেন বলা গিয়াছে,১৪ রূপনারায়ণও সেই বিপৎকালে বলভাগের বনে গিয়া লুক্কাইত হন। ১৩. শ্রীহট্টের ইতিবৃত্ত পূৰ্ব্বাংশ ২য় ভাগ ২য় খণ্ড ৭ম অধ্যায় দেখ।

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

